
GOUVÈNÈ CUOMO ANONSE KOUNYE A NARCAN DISPONIB NAN FAMASI 

ENDEPANDAN YO  
 
 
Gouvènè Andrew M. Cuomo jodia te anonse ke famasi endepandan yo nan eta kounye 
a ap anmezi pou bay kliyan yo naloxone san yon preskripsyon. Naloxone – ki konnen 
tou tankou Narcan® --se yon medikaman ki ranvèse sidozaj opyòd. Aksesibilite 
amelyore nan medikaman se youn nan priyorite ki nan sant lit Gouvènè a pou mete fen 
nan abi opyòd nan Eta New York.  
 
"Adiksyon ewoyin te pran lavi anpil Nouyòkè, men jodia nap pran yon etap pwogrè 
enpòtan nan batay epidemi sa a,” Gouvènè Cuomo te deklare. "Lè nou mete 
medikaman sa kap sove lavi disponib nan famasi yo san yon preskripsyon, nap 
kontinye prevni trajedi ki pa nesesè pou rive epi asire ke tout Nouyòkè yo gen aksè a 
medikaman enpòtan sa a." 
 
Depatman Sante a bay finansman nan Kowalisyon pou Redwi Danje, Sant Ekselans 
Depatman an ap sèvi bezwen itilizatè sibstans yo. Harm Reduction Coalition ap bay 
òdonans medikal pèmanan a plis pase 750 famasi endepandan andeyò senk 
awondisman Vil New York yo, ansanm avèk yon chèn famasi san yon medsin deziyen, 
pèmèt famasyen yo distribye naloxone san yon preskripsyon. Antanke yon pwogram 
prevansyon sidozaj anrejistre-DOH, HRC anmezi pou bay òdonans pèmanan sa yo. 
Anpil nan ti konte yo nan eta pa gen chèn famasi e yo konte eksklivizman sou famasi 
endepandan yo. 
 
Inisyativ sa chita sou lòt efò prevansyon sidozaj opyòd Gouvènè a. Nan Janvye 2016, 
Depatman Sante te apwouve plis pase 480 famasi CVS toupatou nan Eta kòm 
pwogram anrejistre sidozaj opyòd, pèmèt famasi yo distribye naloxone san yon 
preskripsyon. Nan kòmansman mwa sa, Depatman an te pran yon aksyon menm jan 
pou Walgreens pou plis pase 460 Walgreens ak famasi Duane Read nan tout eta.  
 
"Fè naloxone vin disponib alafwa nan chèn famasi ak sa ki endepandan yo asire ke 
medikaman sa kap sove lavi aksesib lajman toupatou nan kominote New York yo,” te 
deklare Komisyonè Sante Eta, Dr. Howard Zucker. "Naloxone travay nan kont efè 
depresyon opyòd sou respirasyon, kidonk yon viktim sidozaj ka respire nòlmalman.”  
 
“Mwen aplodi dènye ekspansyon sou aksè naloxone, ak ankouraje tout Nouyòkè yo pou 
pran opòtinite pou aprann kijan pou bay medikaman sa kap sove lavi,” te deklare 
Komisyonè NYS OASAS Arlene González-Sánchez. “Ou pa janm konnen kilè ou ka 

gen opòtinite pou sove yon vi epi bay sila yo kap soufri nan adiksyon opòtinite pou 
konnekte avèk tretman kidonk yo ka kòmanse yon chemen nan direksyon 
rekiperasyon.”  
 
Sharon Stancliff, MD, HRC’s Direktè Medikal ak doktè ki pibiye nouvo estanda 
òdonans yo te deklare, “Famasyen yo trè okouran de bezwen pou naloxone nan 
kominote yo e yo te montre antouzyas sou patisipasyon yo. Wòl famasi yo nan 
ankouraje sante piblik enpòtan. HRC antouzyas osijè wòl nou nan fasilite patisipasyon 
yo.” 
 
Lè yo bay li swa atravè enjeksyon oswa nan espre pou nen, naloxone tanporèman 
bloke efè opyòd pèmèt yon moun ki frape repran konsyans. Opyòd ki potansyèlman 
menase lavi gen ladan medikaman preskripsyon pou geri yon doulè ansanm avèk dwòg 
ilegal tankou ewoyin. 
 
Naloxone pa poze okenn danje pou moun ki an kontak avèk li, e li pa gen okenn risk 
abi. Li travay sèlman si yon moun gen opyòd nan sistèm li; medikaman pa gen efè si pa 
gen opyòd. 
 
Gouvènè Cuomo te siyen lwa a ane pase pou konbat abi opyòd. Yon eleman nan lwa 
sa se te pou ranfòse inisyativ sidozaj opyòd Eta. Grasa inisyativ sa, ki te kòmanse nan 
2006, plis pase 100,000 manm kominote ak anplwaye sekirite piblik te gen fòmasyon 
pou rekonèt sidozaj opyòd, ak pou reponn nan administre naloxne epi rele 911. Plis 
pase 55,000 nan sekouris yo te jwenn fòmasyon nan dènye 12 mwa yo. Grasa efò yo, 
yo te sove plis pase 3,000 vi depi kreyasyon pwogram lan nan 2006, avèk plis pase 
1,500 nan 2015 sèlman.  
 
Anplis, nan 2014, Gouvènè Cuomo te lanse Kanpay Konbat Ewoyin ak Abi 
Preskripsyon Medikaman pou edike Nouyòkè yo sou risk ewoyin ak abi preskripsyon 
opyòd epi ba yo resous. Nan sitwèb Konbat Ewoyin ak Abi Medikaman 
PreskripsyonNouyòkè yo ka jwenn enfòmasyon sou prevansyon abi sibstans; rekonèt 
siy ewoyin ak itilizasyon opyòd ak move itilizasyon; jwenn aksè a tretman dwòg ak sèvis 
rediksyon danje; epi rann kay ansanm avèk kominote a pi ansekirite. 
 
Byenke tradisyonèlman jere pa sèvis medikal ijans oswa anplwaye lopital, moun ki pa 
gen yon twò gwo fòmasyon ka bay naloxone.  
 
Famasyen yo kounye a ka bay fòmasyon sa anplis pou distribye naloxone bay kliyan 
yo. Tout moun ki pran naloxone dwe toujou ale nan lopital avèk yon anplwaye EMS. 
Naloxone efikas nan bloke efè yon opyòd pou 30 oswa 90 minit. Lè naloxone disparèt, 
yon lòt moun ka tonbe nan yon sidozaj kap mete lavi andanje. 
 
Nouyòkè yo ki gen difikilte avèk yon adiksyon, oswa yon paran pwòch ki gen difikilte, ka 
jwenn èd lè yo rele liy telefòn gratis Eta, 24-èdtan, 7-jou pa semèn liy HOPEl nan 1-877-
8-HOPENY (1-877-846-7369) oswa lè ou tèks HOPENY (Kòd Kout 467369). Ou ka 
lokalize founisè tretman yo tou lè ou itilize Tablo Disponibilite Kabann NYS OASAS 

oswa lè ou vizite paj NYS OASAS Find Help. Vizite www.combatheroin.ny.gov pou w 
jwenn plis enfòmasyon sou adrese ewoyin ak abi preskripsyon opyòd, enkli yon twous 
Tab Kwizin pou ede kòmanse konvèsasyon an sou siy avètisman ak kote pou w jwenn 
èd. 
 
Famasi endepandan yo ki ta vle distribye naloxone daprè yon òdonans HRC ta dwe 
voye yon imèl nan naloxone@harmreduction.org.  

